
საქართველოს იუსტიციის სამინისტროს მმართველობის სფეროში მოქმედი საჯარო სამართლის იურიდიული პირი - სახელმწიფო სერვისების განვითარების სააგენტო (შემდგომში - სააგენტო), წარმოდგენილი სააგენტოს მხარდაჭერის დეპარტამენტის დირექტორის/სააგენტოს თავმჯდომარის მოადგილის, ნინო ინწკირველის სახით და საქართველოს იუსტიციის სამინისტროს მმართველობის სფეროში მოქმედი საჯარო სამართლის იურიდიული პირი - მონაცემთა გაცვლის სააგენტო (შემდგომში – მონაცემთა გაცვლის სააგენტო) წარმოდგენილი მონაცემთა გაცვლის სააგენტოს თავმჯდომარის მოვალეობის შემსრულებლის (საქართველოს იუსტიციის მინისტრის (2015 წლის 15 იანვრის №49 ბრძანება),  ნიკოლოზ გაგნიძის სახით, შემდგომში ერთობლივად მხარეებად წოდებულნი,
„სახელმწიფო სერვისების განვითარების სააგენტოს შესახებ“ საქართველოს კანონის მე–4 მუხლის მე–3 პუნქტის, „პერსონალურ მონაცემთა დაცვის შესახებ“ საქართველოს კანონის  მე–5 მუხლის „ა“ ქვეპუნქტის, „სახელმწიფო სერვისების განვითარების სააგენტოს შესახებ“ საქართველოს კანონი მე-4 მუხლის მე-4 პუნქტის, „საჯარო სამართლის იურიდიული პირის - მონაცემთა გაცვლის სააგენტოს შექმნის შესახებ“ საქართველოს კანონის მე-6 მუხლის „დ“ ქვეპუნქტის და ,,საქართველოს იუსტიციის სამინისტროს მმართველობის სფეროში მოქმედი საჯარო სამართლის იურიდიული პირის – მონაცემთა გაცვლის სააგენტოს დებულების დამტკიცების შესახებ“ საქართველოს იუსტიციის მინისტრის 2009 წლის 22 დეკემბრის №228 ბრძანებით დამტკიცებული დებულების მე-3 მუხლის ,,გ“ ქვეპუნქტის საფუძველზე. თანხმდებიან შემდეგზე:
მუხლი 1. ხელშეკრულების საგანი
მონაცემთა გაცვლის სააგენტოს ელექტრონული სერვისების ერთიან ელექტრონულ ვებ-რესურსზე - ,,მოქალაქის პორტალზე“ (შემდგომში - პორტალი) (www.my.gov.ge) სააგენტოს ელექტრონული სერვისების განთავსება და პორტალზე რეგისტრირებული/იდენტიფიცირებული და ავტორიზირებული პირებისათვის (შემდგომში - მომხმარებელი) მათი მიწოდება.

მუხლი 2. კავშირის უზრუნველყოფა და ინფორმაციის მიწოდების წესი
ინფორმაციის მისაწოდებლად მხარეთა შორის კავშირი მყარდება დახურული კერძო ქსელის (VPN) საშუალებით, რომელიც აიგება ინტერნეტ სერვის პროვაიდერის საკომუნიკაციო არხების ბაზაზე. დახურული კერძო ქსელის აგებისას გამოყენებული ქსელური მოწყობილობა უნდა აკმაყოფილებდეს შემდეგ მინიმალურ მოთხოვნებს:
ა) მარშრუტიზაციისა და IPSec Tunnel ტექნოლოგიის მხარდაჭერა;
ბ) შიფრაციის პროტოკოლის 3DES მხარდაჭერა;
გ) ჰეშირების პროტოკოლის SHA მხარდაჭერა.

მუხლი 3. ელექტრონული სერვისები
3.1 პორტალის მეშვეობით, მომხმარებლისათვის ხელშეკრულების 3.2 პუნქტით განსაზღვრული სააგენტოს სერვისების მიწოდება ხორციელდება, მონაცემთა გაცვლის სააგენტოს პორტალზე მომხმარებლის ავტორიზაციისა და იდენტიფიცირების შემდგომ, მომხმარებლის მიერ სერვისის ინიცირების შედეგად.
3.2 პორტალზე მომხმარებლის პირადი ანგარიშიდან მომხმარებლის პირადი ნომრის გამოგზავნისას, ხელშეკრულების დანართის შესაბამისად, მომხმარებელს პორტალის მეშვეობით მიეწოდება შემდეგი ელექტრონულ სერვისები:
ა) მომხმარებლის პირადობის დამადასტურებელი დოკუმენტების შესახებ ინფორმაციის მიწოდების სერვისი;
ბ) მომხმარებლის პირადი საიდენტიფიკაციო დოკუმენტების შესახებ ინფორმაციის მიწოდების სერვისი;
გ) მომხმარებლის სამოქალაქო აქტებში მონაწილეობის შესახებ ინფორმაციის მიწოდების სერვისი.

მუხლი 4. მხარეთა უფლება-მოვალეობანი
4.1 სააგენტო ვალდებულია:
ა) მონაცემთა გაცვლის სააგენტოს პორტალის საშუალებით მომხმარებლის მიერ ამ ხელშეკრულებით გათვალისწინებული წესით ინფორმაციის გამოთხოვისას, უზრუნველყოს სააგენტოს მონაცემთა ელექტრონულ ბაზაში არსებული ინფორმაციის მონაცემთა გაცვლის სააგენტოს პორტალის მეშვეობით მომხმარებელზე მიწოდება ამ ხელშეკრულებით დადგენილი წესითა და დანართის შესაბამისად;
ბ) ფიზიკური პირის სახელზე გადამოწმებულ მონაცემებში აღმოჩენილი ურთიერთშეუსაბამობის შესახებ ინფორმაციის მიღების შემთხვევაში მონაცემთა გაცვლის სააგენტოს უფლებამოსილი პირის ან/და მომხმარებლის მიერ, სააგენტოს ცხელ ხაზზე (ტელ. (995 32) 2 405 405) ან/და სააგენტოსთვის წინაწარ ცნობილი მონაცემთა ელექტრონული ფოსტის (servicedesk@sda.gov.ge) მეშვეობით დაკავშირების საფუძველზე, გადაამოწმოს ინფორმაცია სააგენტოში დაცული მატერიალური დოკუმენტების საშუალებით და შედეგები არაუგვიანეს მომდევნო სამუშაო დღის ბოლომდე (18 სთ 30 წთ–მდე  ყოველდღე შაბათ–კვირისა და საქართველოს შრომის კოდექსით გათვალისწინებული უქმე დღეების გარდა) ტელეფონის ან/და ელექტრონული ფოსტის (servicedesk@sda.gov.ge) მეშვეობით აცნობოს მონაცემთა გაცვლის სააგენტოს;
გ) უზრუნველყოს მონაცემთა გაცვლის სააგენტოსათვის პორტალის საშუალებით მომხმარებლისათვის მიწოდებულ და მონაცემთა ელექტრონულ ბაზაში დაცულ ინფორმაციას შორის ურთიერთშესაბამისობა;
დ) ამ ხელშეკრულებით დადგენილ ვადებში და წესით გამოსცეს და მიაწოდოს მონაცემთა გაცვლის სააგენტოს მხრიდან უფლებამოსილ პირს მონაცემთა გაცვლის სააგენტოს აუთენტიფიკაციისათვის საჭირო ელექტრონული სერტიფიკატი;
ე) ხელშეკრულების 5.2 პუნქტით განსაზღვრულ მონაცემთა გაცვლის სააგენტოს უფლებამოსილ პირს აცნობოს საკუთარი ინფრასტრუქტურის წვდომაზე წინასწარ ცნობილი შეფერხების თაობაზე, შეფერხებამდე არაუგვიანეს 2 (ორი) სამუშაო დღით ადრე;
ვ) ხელშეკრულების 6.2 პუნქტით განსაზღვრულ მონაცემთა გაცვლის სააგენტოს უფლებამოსილ პირს აცნობოს საკუთარი ინფრასტრუქტურის ტექნიკური ცვლილების თაობაზე, ცვლილებამდე არაუგვიანეს 2 (ორი) სამუშაო დღით ადრე;
ზ) ხელშეკრულების 3.2 პუნქტით გათვალისწინებული ელექტრონული სერვისების შინარსობრივი/ლოგიკური ნაწილის შეცვლის შემთხვევაში, აღნიშნული ცვლილებები განახორციელოს მხოლოდ მონაცემთა გაცვლის სააგენტოსთან შეთანხმებით;
თ) არ დაუშვას მონაცემთა გაცვლის სააგენტოსაგან მიღებული ინფორმაციის გადაცემა ან სხვაგვარი ხელმისაწვდომობა მესამე პირებისათვის (გარდა, კანონმდებლობით პირდაპირ გათვალისწინებული შემთხვევებისა), როგორც ხელშეკრულების მოქმედების განმავლობაში, ისე - მისი დასრულების შემდგომ.
4.2 სააგენტო უფლებამოსილია:
ა) „პერსონალურ მონაცემთა დაცვის შესახებ“ საქართველოს კანონის შესაბამისად მონაცემთა დამუშავების კანონიერებაზე კონტროლის განხორციელების შემთხვევაში, როგორც ხელშეკრულების მოქმედების განმავლობაში, ისე - მისი დასრულების შემდგომ, მონაცემთა გაცვლის სააგენტოს მოსთხოვოს ხელშეკრულების პირობების შესრულების მონიტორინგისთვის აუცილებელი ინფორმაციის წარმოდგენა;
ბ) მონაცემთა გაცვლის სააგენტოს მოსთხოვოს ხელშეკრულების პირობების შესრულების მონიტორინგისთვის აუცილებელი, ხელშეკრულებით გათვალისწინებული სხვა ინფორმაციის წარმოდგენა ამ ხელშეკრულებით დადგენილი წესით.
4.3 მონაცემთა გაცვლის სააგენტო ვალდებულია:
ა) განახორციელოს ხელშეკრულების მე-2 მუხლით გათვალისწინებული, კავშირის უზრუნველსაყოფად საჭირო ღონისძიებები;
ბ) საკუთარი ავტომატიზირებული საშუალებებით 3.2 პუნქტით განსაზღვრული ინფორმაცია სააგენტოდან გამოითხოვოს მხოლოდ მომხმარებლის მიერ პორტალზე ელექტრონული სერვისის ინიცირების შემდეგ,  მომხმარებლისთვის სერვისის მიწოდების მიზნით და არ დაუშვას სააგენტოს მიერ პორტალის საშუალებით მომხმარებლისათვის მიწოდებული მონაცემების შენახვა ან/და კოპირება.
გ) სააგენტოს მოთხოვნის საფუძველზე, მოთხოვნიდან 5 (ხუთი) სამუშაო დღის ვადაში წარმოადგინოს ხელშეკრულების პირობების შესრულების მონიტორინგისთვის აუცილებელი, ხელშეკრულებით განსაზღვრული ინფორმაცია ამ ხელშეკრულებით დადგენილი წესით;
დ) არ დაუშვას სააგენტოს მონაცემთა ბაზაზე მესამე პირთა დაშვება (წვდომა), სააგენტოსგან მიღებული მონაცემთა სუბიექტის პერსონალური მონაცემების მესამე პირებისათვის გადაცემა, გადაცემის მიზნით დამუშავება/სისტემატიზაცია ან/და სხვაგვარი ხელმისაწვდომობა (გარდა, კანონმდებლობით პირდაპირ გათვალისწინებული შემთხვევებისა), როგორც ხელშეკრულების მოქმედების ვადის განმავლობაში, ისე - მისი ვადის გასვლის შემდგომ;
ე) უზრუნველყოს სააგენტოს მიერ პორტალის საშუალებით მომხმარებლისათვის გასაგზავნი მონაცემების უცვლელად მიწოდება მომხმარებლისთვის;
ვ) შეიმუშაოს და www.my.gov.ge-ზე განთავსოს ,,მოქალაქის პორტალის გამოყენების წესი და პირობები“, რომელიც პორტალის გამოყენების სხვა დებულებეთან ერთად მოიცავს მომხმარებლის რეგისტრაციისა და ავტორიზაციის გავლის წესს, აგრეთვე, მომხმარებლის მიერ პორტალის საშუალებით ელექტრონული სერვისების გამოძახების/ინიცირების პროცედურებს.

[bookmark: _GoBack]4.4 მონაცემთა გაცვლის სააგენტო უფლებამოსილია მონაცემთა სუბიექტის მონაცემებში აღმოჩენილი ურთიერთშეუსაბამობის შესახებ ინფორმაციის მიღების ან პირის იდენტიფიცირების შეუძლებლობის შემთხვევაში, დაუკავშირდეს საგენტოს ცხელ ხაზის (ტელ. (995 32) 2 40 10 10) ან/და ელექტრონული ფოსტის (servicedesk@sda.gov.ge) მეშვეობით და მიიღოს კონკრეტულ საკითხთან დაკავშირებით  ინფორმაცია ამ ხელშეკრულებით დადგენილი წესით და ფარგლებში.

მუხლი 5. მხარეთა კომუნიკაციის პირობები
5.1 მხარეები ერთმანეთის ინფორმირებას ახდენენ ამ მუხლში მითითებული ელექტრონული ფოსტის, სატელეფონო ან/და წერილობითი შეტყობინებების გამოყენებით.
5.2 ხელშეკრულების შესრულებასთან დაკავშირებულ საკითხებზე მხარეთა უფლებამოსილი პირები არიან: სააგენტოს მხრიდან - გარე მომხმარებლებთან ურთიერთობების მართვის სამსახურის უფროსი - ზურაბ ქუქჩიშვილი (ტელ.: (995 32) 2 35 79 80; ელ. ფოსტა: z.kukchishvili@sda.gov.ge); მონაცემთა გაცვლის სააგენტოს მხრიდან - მონაცემთა გაცვლის ინფრასტრუქტურის სამმართველოს უფროსი - ნიკოლოზ გაგნიძე (მობ.: 555 606003; ელ. ფოსტა: ngagnidze@dea.gov.ge).
5.3 ხელშეკრულების 5.2 პუნქტით გათვალისწინებულ პირთა გარდა, ხელშეკრულების შესრულებასთან დაკავშირებულ საკითხებზე უფლებამოსილნი არიან მათი მოვალეობის შემსრულებელი პირები.
5.4 ხელშეკრულების 5.2 პუნქტით გათვალისწინებულ პირთა ან/და მათი მონაცემების შეცვლის შემთხვევაში, შესაბამისი მხარე ვალდებულია აღნიშნულის თაობაზე დაუყოვნებლივ აცნობოს ხელშეკრულების მეორე მხარეს. ხელშეკრულებაში შესაბამისი ცვლილების ასახვას უზრუნველყოფს სააგენტო.
5.5 სააგენტო ელექტრონული ფოსტის (servicedesk@sda.gov.ge) მეშვეობით დაკავშირების საფუძველზე მონაცემთა გაცვლის სააგენტოს ამავე ფორმით ინფორმაციას აწვდის მხოლოდ იმ შემთხვევებში, თუ ელექტრონული ფოსტის (servicedesk@sda.gov.ge) მეშვეობით დაკავშირება მოხდა სააგენტოსთვის წინასწარ ცნობილი მონაცემთა გაცვლის სააგენტოს უფლებამოსილი პირების მიერ.
5.6 სააგენტო ვალდებულია სააგენტოს ცხელ ხაზზე (ტელ: (995 32) 2 401010) ან/და ელექტრონული ფოსტის (servicedesk@sda.gov.ge) მეშვეობით დაკავშირების საფუძველზე კონსულტაცია გაუწიოს მონაცემთა გაცვლის სააგენტოს ფიზიკური პირის სახელზე გადამოწმებულ მონაცემებში აღმოჩენილი ურთიერთშეუსაბამობის ან პირის იდენტიფიცირების შეუძლებლობის შემთხვევაში.

მუხლი 6. მხარეთა პასუხისმგებლობა და დავის გადაწყვეტის წესი
6.1 ამ ხელშეკრულებით ნაკისრი ვალდებულებების შეუსრულებლობისთვის მხარეები პასუხს აგებენ საქართველოს კანონმდებლობის შესაბამისად.
6.2 მხარეთა შორის სადავო საკითხები წყდება მოლაპარაკების გზით, შეთანხმების მიუღწევლობის შემთხვევაში,  დავას განიხილავს თბილისის საქალაქო სასამართლო.
6.3 ხელშეკრულების 4.3 პუნქტის ,,ბ” ქვეპუნქტით დადგენილი მოთხოვნის დარღვევის შემთხვევაში, მონაცემთა გაცვლის სააგენტოს ეკისრება პირგასამტეხლო თითოეულ ასეთ შემთხვევაზე 500 (ხუთასი) ლარის ოდენობით.
6.4 ხელშეკრულების 4.3 პუნქტის ,,დ” ქვეპუნქტით დადგენილი მოთხოვნის დარღვევის შემთხვევაში, მონაცემთა გაცვლის სააგენტოს ეკისრება პირგასამტეხლო 5 000 (ხუთი ათასი) ლარის ოდენობით.
6.5 ხელშეკრულებით გათვალისწინებული პირგასამტეხლო მხარეს დაეკისრება ზიანის ანაზღაურების ვალდებულებისაგან დამოუკიდებლად.
6.6 ამ მუხლით გათვალისწინებული პასუხისმგებლობის ზომის გამოყენება არ გამორიცხავს საქართველოს კანონმდებლობით გათვალისწინებული პასუხისმგებლობის სხვა ზომის გამოყენების შესაძლებლობას.
მუხლი 7. ფორს-მაჟორი
7.1 მხარეები არ არიან პასუხისმგებელნი თავიანთი ვალდებულებების სრულ ან ნაწილობრივ შეუსრულებლობაზე, თუ ეს შეუსრულებლობა გამოწვეულია ისეთი გარემოებებით, როგორიცაა წყალდიდობა, ხანძარი, მიწისძვრა და სხვა სტიქიური მოვლენები, აგრეთვე საომარი მოქმედებები თუ ისინი უშუალო ზემოქმედებას ახდენენ ხელშეკრულების შესრულებაზე. ხელშეკრულების შესრულების ვადა გადაიწევს შესაბამისი დროით, ფორს-მაჟორის გამომწვევ გარემოებათა დასრულებამდე.
7.2 მხარე, რომელსაც შეექმნა ფორს-მაჟორული გარემოება 3 (სამი) სამუშაო დღის ვადაში აცნობებს ხელშეკრულების სხვა მონაწილეებს ვალდებულების შეუსრულებლობის მიზეზებს და მათი შესრულების მოსალოდნელ თარიღს, რის შემდეგაც, ნაკისრი ვალდებულებების შესრულება შეიძლება გადაიდოს ფორს-მაჟორის გაგრძელების ვადით ან ხელშეკრულება შეწყდეს მხარეთა შეთანხმებით.

მუხლი 8. ხელშეკრულების მოქმედების ვადა და ცვლილებები ხელშეკრულებაში
8.1 ხელშეკრულება მოქმედებს 2015 წლის -- ------დან და ძალაშია 2016 წლის -- -----ის ჩათვლით.
8.3 ხელშეკრულების პირობების შეცვლა დასაშვებია მხარეთა ერთობლივი წერილობითი შეთანხმებით.

მუხლი 9. ხელშეკრულების ვადამდე შეწყვეტა
თითოეული მხარე უფლებამოსილია ცალმხრივად შეწყვიტოს ხელშეკრულება შეწყვეტის თარიღამდე 10 (ათი) კალენდარული დღით ადრე წერილობითი შეტყობინების ხელშეკრულების მეორე მხარისათვის გაგზავნის გზით.

მუხლი 10. ხელშეკრულების დამატებითი პირობები
11.1 ხელშეკრულება შედგენილია 2 (ორ) ეგზემპლარად, თითოეულ მხარეს გადაეცემა თითო ეგზემპლარი.
11.2 ხელშეკრულების რომელიმე პუნქტის/ქვეპუნქტის ბათილობა არ გამოიწვევს მთლიანად ხელშეკრულების ბათილობას, თუ იგი დაიდებოდა ასეთი ბათილი პუნქტის/ქვეპუნქტის გარეშეც.
11.3 ხელშეკრულების ყველა დანართი წარმოადგენს მის განუყოფელ ნაწილს.

მუხლი 12. მხარეთა რეკვიზიტები
12.1 სსიპ სახელმწიფო სერვისების განვითარების სააგენტო – მის: ქ. თბილისი, აკ. წერეთლის გამზირი №67ა, ს/კოდი 202307404.
12.2 სსიპ მონაცემთა გაცვლის სააგენტო – მის: ქ. თბილისი, წმინდა ნიკოლოზის/ნ. ჩხეიძის №2, ს/კოდი 204577699.

ნინო ინწკირველი		ნიკოლოზ გვენეტაზე


4
